
VENDIM 
Nr.293, datë 8.5.1995 

 
PËR CAKTIMIN E VLERAVE MINIMALE PËR ÇMIMET E MALLRAVE DHE TARIFAVE 

TË TRANSPORTIT, QË DO TË ZBATOHEN NGA ORGANET DOGANORE PËR 
LLOGARITJEN E VLERËS DOGANORE 

 
Në zbatim të nenit 17 të ligjit nr.7609, datë 22.9.1992 “Për tarifat doganore” ndryshuar me 

ligjin nr.7789, datë 9.2.1994 “Për miratimin me shtesë të dekretit nr.750, datë 11.1.1994”, me 
propozimin e Ministrit të Financave, Këshilli i Ministrave 

 
VENDOSI: 

 
1. Vlerat minimale për çmimet e mallrave të importit të jenë sipas listës së dhënë në aneksin 1 

të këtij vendimi. 
2. Vlerat minimale për tarifat e trnsportit të mallrave që importohen, të jenë sipas listës së 

dhënë në aneksin 2 të këtij vendimi., 
3. Vlerat minimale të dhëna në aneksin 1, do të shërbejnë edhe si vlera orientuese për 

llogaritjen e vlerës doganore të mallrave të ngjashme, që nuk janë përmendur shprehimisht. 
4. Ngarkohet Ministria e Financave të nxjerrë udhëzimet përkatëse, për të siguruar 

interpretimin uniform të emërtimeve të mallrave të dhëna në aneksin 1 të këtij vendimi,. 
5. Vendimet e Këshillit të Ministrave nr.82, datë 2.3.1994, nr.94, datë 11.3.1994; nr.147, datë 

5.4.1994, nr.134, datë 11.7.1994 si dhe pika 3 e vendimit të Këshillit të Ministrave nr.179, datë 
19.4.1994, shfuqizohen. 

Ky vendim hyn në fuqi më 1 korrik 1995. 
 

KRYETARI I KËSHILLIT TË MINISTRAVE 
Aleksandër Meksi 

 
 

 
 
 
 
 
 



 
 
 
 
 



 
 
 
 
 
 



 
 
 
 



 
 



 
 
 
 
 



 
 
 
 
 
 
 



 
 
 
 
 
 
 
 



 
 
 
 
 



 
 
 
 
 
 



 
 
 
 
 



 
 
 
 
 
 
 
 



 
 

 
 
 

 
 
 


